
其非但聽臣下易之　梓宮在殯吾豈忍易後聞士奇言

始知其妄士奇所執是因歎曰張輔知禮六卿乃有不及

又顧義曰汝所折衷亦未當然不必再以語人羣臣聽從

其便○進蹇義少傅加楊士奇少保並兼職如故加楊榮

太子少傅兼謹身殿大學士金幼孜太子少保兼武英殿

大學士內閣位進三孤始此士奇等旬月閒自五品超遷

至一品○次日賜蹇義楊士奇楊榮金幼孜銀圖書各一

其文曰繩愆紏繆諭之曰卿等皆國舊臣祗事　先帝二

十餘年又事朕於春宮練達老成今朕嗣位之初軍國之

務重須卿等協心賛輔凡政事有闕失或羣臣言之而朕

未從或卿等言之而朕不從悉用此印密疏以聞其母憚

子再三言之君臣之閒盡誠相與庶幾朝無闕政民不失

所而朕與卿等不負　祖宗付託之重義等頓首受命

十月　冊妃張氏爲皇后郭氏爲貴妃李氏爲賢妃　后

河南永城人追封后父指揮使張麟爲彭城侯○冊立皇

太孫爲　皇太子封次子瞻陖爲鄭王瞻墉爲越王瞻墡

爲襄王瞻堈爲荆王瞻墺爲淮王贍㙐爲滕王贍垍爲梁

王瞻埏爲衛王越滕梁衛四王後絕國○以翰林侍講學

士王直爲右春坊右庶子仍兼前職及兼記注於　聖政

聖訓之當修者皆錄之以備纂述

--

　〈詞林記曰我　太祖初建國爰重史事首設起居注以魏觀宋濂爲之日侍左右託言動洪武十四年　　相居〉

　〈注秩從七品單仲祐詹同嘗仕焉其後竟廢　　　書院史官兼之每朝則立班記事八館則載簟以　　　　以〉

　〈爲日曆書言以爲寶訓永樂洪熙閒王直在翰林院從事於記注宣德後寢以廢矣成化弘治中臣僚畢　　言〉

　〈欲復起居注之舊或欲卽命史官記時政於其中如宋朝政房之制皆未舉行夫世之門生故吏於其所誥事〉

　〈者猶編有語錄談記矧　聖神盛德大業明可無述乎在洪武時日曆寶訓嘗勤刪述其舊跡猶有可尋者〉

　〈祖宗舊制所當復也〉

召掌交趾布按二司事工部尙書黃福還以兵部尙書陳

洽鎮交趾布按二司事悉令掌之

　〈福治交趾徇民所好祛民所惡勞輯訓飭躬勤不倦每戒郡邑吏曰新造之邦宜修撫字政令條畫親爲究心〉

　〈交人愛戴如父母中朝士大夫以遷謫至者咸加恩恤疾病躬造視之拔賢者與之共事及以道敎其民中爲〉

　〈忌者　　　　　　　　　　誣奏福有異志　文皇深照其妄日此君子不容于小人寢其奏福居交趾十〉

　〈八年　上念其久勞于外召還交人扶老擕幼送之號泣不忍別〉

　〈建曰時交趾所恃者二人張輔用兵如神威鎮殊俗故交趾所恃以靖黃福善撫字惠流遐齋交人所恃以安〉

　〈今旣不以張輔鎮守復召黃福還朝愈失之矣交土自兹益𦤞𠨜矣豈非一時輔相之過與宜乎霍文敏以交〉

　〈南之復夫歸咎於三楊諸人也〉

大理寺奏決重囚　上曰人命甚重帝王以愛人爲德卿

等理刑宜贊輔德政罔俾無辜含𡨚地下致傷天地之和

遂命五府六部通政司六科同三法司於承天門會審特

召大學士楊士奇楊榮金幼孜至榻諭曰比年法司之濫

朕未嘗不知其所擬大逆不道往往出於羅織煆煉　先

